
     

Na osnovu Odluke o objavi Javnog poziva za podršku projektima i aktivnostima 

neformalnih grupa sa područja grada Tuzle, broj 42/26 od 5.4.2026. godine, Vijeće mladih 

Grada Tuzla dana 13.4.2026. godine objavljuje: 

JAVNI POZIV 

za podršku projektima i aktivnostima neformalnih grupa mladih sa područja grada 

Tuzle 

I – Predmet Javnog poziva 

Predmet ovog Javnog poziva je dodjela finansijskih sredstava za podršku projektima i 

aktivnostima neformalnih grupa mladih sa područja grada Tuzla, čiji je cilj unapređenje 

položaja mladih, podsticanje aktivizma, volonterizma i participacije mladih u lokalnoj 

zajednici, razvoj kreativnih i edukativnih inicijativa te unapređenje društvenog života mladih u 

Tuzli. 

II – Ciljevi Javnog poziva 

Ciljevi ovog Javnog poziva su: 

1. unapređenje položaja mladih na području grada Tuzle; 

2. podsticanje aktivnog učešća mladih u društvenom životu i procesima odlučivanja u 

lokalnoj zajednici; 

3. podsticanje kreativnih, edukativnih i inovativnih inicijativa mladih; 

4. jačanje društvenog i kulturnog života mladih kroz organizaciju različitih aktivnosti i 

događaja; 

5. razvoj projekata koji doprinose unapređenju kvaliteta života mladih u Tuzli. 

III – Pravo učešća 

Pravo učešća na ovom Javnom pozivu imaju neformalne grupe mladih sa područja grada Tuzle. 

Neformalna grupa mora ispunjavati sljedeće uslove: 



1. Neformalna grupa mora biti sačinjena od najmanje 2/3 mladih osoba (osobe od navršene 

15 do navršene 30 godine života); 

2. Neformalna grupa mora imati najmanje tri (3) člana; 

3. Najmanje jedan član neformalne grupe mora biti punoljetan; 

4. Najmanje 2/3 članova grupe mora biti sa prebivalištem na području grada Tuzle. 

Neformalne grupe iz prethodnog stava mogu ostvariti pravo na sredstva iz ovog Javnog poziva, 

uz sljedeće uslove: 

1. da projekti i aktivnosti realizuju na području grada Tuzle i u interesu mladih iz Tuzle; 

2. da su projekti u skladu sa ovim Javnim pozivom i Smjernicama za aplikante; 

3. da se projekti i aktivnosti realizuju u periodu definisanim ovim Javnim pozivom i 

Smjernicama za aplikante; 

4. da ne obavljaju aktivnosti u ime političkih partija ili vjerskih zajednica; 

5. da projekti i aktivnosti nisu usmjerene na ostvarivanje profita ili lične finansijske koristi 

članova neformalne grupe. 

IV – Iznos novčane podrške 

Ukupan iznos sredstava raspoloživ za podršku projektima i aktivnostima u okviru ovog Javnog 

poziva iznosi: 5.000,00 KM. 

Jedna neformalna grupa (u daljem tekstu: aplikant) može aplicirati jedan projektni prijedlog ili 

prijedlog jedne aktivnosti. 

Aplikanti su obavezni u prijavnom obrascu navesti ukupan iznos potreban za realizaciju 

projekta ili aktivnosti, te iznos sredstava koji se traži od Vijeća mladih Grada Tuzla. 

Aplikant može sufinansirati projekat ili aktivnost koju prijavljuje na ovaj Javni poziv ili dio 

sredstava osigurati od drugih donatora. 

Vijeće mladih Grada Tuzla zadržava pravo da ne dodijeli sva raspoloživa finansijska sredstva 

koa su predmet ovog Javnog poziva, ukoliko po Javnom pozivu ne bude zaprimljen dovoljan 

broj prijedloga kvalitetnih projekata ili aktivnosti, koji zadovoljavaju kriterije Javnog poziva. 

V – Upute za prijavu projekata i aktivnosti 

Zainteresirani aplikanti detaljne informacije o uslovima za apliciranje, kriterijima za 

finansiranje, dokumentaciji koja se predaje uz prijavu, periodu realizacije projekata ili 



aktivnosti, minimalnoj i maksimalnoj visini sredstava koja se dodjeljuje, nazivu tijela za 

ocjenjivanje projektnih prijedloga, rokovima i načinu objavljivanja rezultata provedenog 

javnog poziva, te propisanim obrascima koji se predaju uz prijavu, mogu pronaći u 

Smjernicama za aplikante u koje su sastavni dio ovog Javnog poziva i iste su u prilogu 

teksta ovog Javnog poziva. 

VI – Prijavna dokumentacija 

Prijave na ovaj Javni poziv podnose se na Obrascu koji je propisalo Vijeće mladih Grada Tuzla, 

a koji je dostupan za preuzimanje na web stranici Vijeća mladih Grada Tuzla (mladi075.ba). 

Dodatna dokumentacija je eliminatorna i treba sadržavati sljedeće: 

1. Pisanu izjavu podnosioca prijave (jednog punoljetnog člana, predstavnika 

neformalne grupe) pod punom moralnom, materijalnom i krivičnom odgovornošću 

da su svi podaci navedeni u prijavnom obrascu tačni (ovjerena kod notara ili 

nadležnog gradskog/općinskog organa); 

2. Kraći CV članova neformalne grupe mladih koji će biti angažovani u provedbi 

projekta ili aktivnosti; 

VII – Ocjena prijava 

Postupak ocjene aplikacija i dodjele sredstava u smislu ovog Javnog poziva provodi Komisija 

za ocjenu prijava (u daljem tekstu: Komisija). Komisiju čini pet članova Upravnog odbora 

Vijeća mladih Grada Tuzla. Komisija će po okončanju prijema prijava izvršiti pregled i ocjenu 

zaprimljenih prijava te će po okončanju postupka sačiniti listu o odabiru korisnika. Lista o 

odabiru će sadržavati aplikante koji su ispunili uslove sa predloženim i odobrenim iznosom 

sredstava te aplikante koji nisu ispunili uslove sa naznakom koji uslov nije ispunjen. 

U slučaju da su potrebne dodatne informacije i pojašnjenja, potencijalni aplikanti mogu 

kontaktirati Vijeće mladih Grada Tuzla, putem telefona broj: 062 952 707 i 064 431 40 41, ili 

slanjem upita putem e-mail-a: info@mladi075.ba , s naznakom: „Za Javni poziv“, najkasnije 

do pet (5) dana prije krajnjeg roka za predaju aplikacija. Odgovori na upite će biti dostavljeni 

u elektronskoj formi najkasnije u roku od tri (3) radna dana od prijema upita. 

 



VIII – Trajanje Javnog poziva i podnošenje prijava 

Javni poziv je otvoren 17 dana od dana objave na zvaničnoj stranici Vijeća mladih Grada Tuzla 

(mladi075.ba), a krajnji rok za slanje prijava je 30.4.2026. godine do 20:00h.  

Prijave na Javni poziv sa pratećom dokumentacijom dostavljaju se na email adresu: 
info@mladi075.ba sa naznakom: „Prijava na Javni poziv za podršku projektima i 
aktivnostima neformalnih grupa mladih sa područja grada Tuzle“. 

 

Nepotpune i neblagovremene prijave neće se uzeti u razmatranje. 

 

- Vijeće mladih Grada Tuzla - 

 

 

  

 


